
tukuzan ni vuvui mudasan 

ika madraudraudrav ika masu saqetjuqejtuwan a kuvinarungan ta 1 

tjaucikel ni kama tjai vuvu i mudasan anga a na temukuzan a pusausau tjai 2 

madju i tjavatjavang ta nia qinaljan. 3 

maumalj a tja kakudan i kacauwan, maqulip a tja kakudan a kacalisiyan ta 4 

pakazelju ta pakivadis tua mazazangiljan. kisaseljan ta tja sikataqaljan ti kama a 5 

vaik a muri sengesengan tua sikavaljut na kinacemekeljan. sa pakacidjilji ti 6 

vuvui mudasan i tjumaq, sini paparangez ta nia kaka ta nia ljeqediqedi ti vuvu. 7 

kimaya taqiljas saka izuwa ta vinaikan ni kama, mangetjz a nia kaka a 8 

pasemalav tu saqetjuqetju ti vuvu aya. secengeceng tu liyav a saliman sa 9 

penaula ti kama a pulavay a cuacuay, kivadaq ta tauki a pairang tu ita qadav sa 10 

kisedjam ta paday tu papamav ta paudji tu sidjaljun i yumaq, uri pacikecikel a 11 

vinalj ni kama, aza pakamanguwaq ta kinaqadavan. 12 

paradjama vaik i lizuk, ta djemaljun i tjumaq na qemereng ti vuvu i 13 

garaljigalj. mangilu a kinacavacavan sa pazangal a siinasiyan, ika pupicul a 14 

migacalj. silikezalj ni kama ta qinaljesaljesav a paday, lja pupicul nu keman aya 15 

varung, mutjanudrusa i kisi sa pakipavanavi ulja sepapaulingavan aya varung ni 16 

kama. pasa masulem mapurepur ti kama ta vaik, pakeljangan tu pini inu a paday 17 

a qatiya. likezalju nu maculja sun ayain ti vuvu, sa papaulingavi turi maumaq 18 

anga nu masumiciyu. 19 

satjezen ti kama ni vuvu a patje tjavatjavang i gadugadu, tjaljuketjuketjuk 20 

a tukuzan a kitjavilivililj. maluljay sun tjemazau i tjavatjavang ayain ni kama, 21 



sa kipakirimu a vaik. nu palikuzen, tjemuap ta lima ti vuvu matu sau ayaya tjai 22 

kama. kimaya makasimuluq aken a palikulikuz aya ti kama, pajte maqilja ta 23 

gadu a i tjavatjavang. kimaya sipakatjelulj a qadavan ta sinaumaqan, misepi ti 24 

kama tjai vuvu, kelju alapu aken aya. kipakirimu a pasaumaq kati kina, 25 

djemalju tia madju tjau kaquliqulip a nasi ni vuvu. 26 

patje tucu nu cemalivat amen i tjavatjavang i gadugadu matu ku langedan 27 

a tjaljuktjuketjuk a tukuzan ni su vuvu aya ti kama.  28 

a tja papaqaljayan ta tja matjaljaljak nakuya tja draudraven, nu nekang i 29 

kacauwan kisapesap itjen a paruwarut ta tja pateljipan. 30 

